Dagiti Pagannurotan iti
Kinatalged Kalpasan ti Layus

PARA KADAGITI RESIDENTE A NAAPEKTARAN ITI LAYUS

Ti danum ti layus ket naglaon kadagiti peggad. Liklikam ti sumrek wenno agay-ayam iti danum ti layus
no mabalin. Agannadka no ikkatem ti naurnong a danum iti balaymo ken liklikam ti sumrek wenno agay-
ayam kadagiti lugar ti danum ti layus.

No naisarang iti kontaminado a danum

Ti pannakaisarang iti kontaminado a danum ket mabalin a pakaigapuan ti impeksion ti sugat,
panag-rash ti kudil, gastrointestinal a sakit, tetanus, leptospirosis ken dadduma pay. No naidekketka iti
danum ti layus:

Bugguan a dagus ti naisarang a kudil babaen ti sabon ken nadalus a danum.

Agusar iti alcohol-based wipes wenno sanitizer no awan ti nadalus a danum.

Dalusan ken akkuban ti aniaman a sugat ken agpadoktor no kasapulan.

Labaan dagiti kontaminado a kawes iti napudot a danum nga addaan iti detergent sakbay nga
usaren manen.

Agsagana nga agdalus

e Dika sumrek manen kadagiti nalayus a pasdek agingga a maiddep ti koriente, natalged dagiti
linya ti gas, ken maibilang a natalged ti estruktura.

e Liklikan ti direkta a maidekket kadagiti kontaminado a materiales ken nabasa a mulmula.

e Dika mangan, uminum, wenno agsigarilio kadagiti kontaminado a lugar; kanayon a bugguam
dagiti imam.

e Siguraduem a napabaro dagiti bakunam iti tetanus.

Dagiti Mairekomenda a Personal a Pangsalaknib a Kagamitan (Personal

Protective Equipment, PPE)

No agdalus wenno sumrek kadagiti naapektaran a lugar, agusar iti:

Dagiti waterproof a botas (mairekomenda ti steel toe/shank)

Dagiti goma wenno napuskol a guantes

NIOSH-Naaprobaran N95 mask

Sealed safety goggles wenno safety glasses

Bado nga atiddog ti manggasna, atiddog a pantalon, wenno mangsalaknib pangabbong
Dagiti hard hat a sadiay adda dagiti peggad ti basura

MAIDAWAT A SUROTENYO Tl AMIN NGA INSTRUKSION MANIPUD KADAGITI LOKAL
NGA AUTORIDAD.

PARA KADAGITI RESIDENTE A NAAPEKTARAN ITI LAYUS

Dagiti natalged a pamay-an ti panagdalus

e Jruarti narugit. lkkaten a dagus ti amin a danum ti layus, rugit, ken basura a nabati gapu iti layus.

e |kkaten ti buot ken nabuutan. Masapul a naan-anay a madalusan ken mapamagaan wenno
maikkat ken masukatan dagiti nagbuot wenno nabuutan a materiales ti pasdek. Masapul a
maikkat iti pasdek ti aniaman a materiales wenno muebles a nabasa ti danum ken saan a
naan-anay a madalusan.

e Sukimatem ti suelo. Gagangay a saan nga umdas ti pannakadalus ti karpet ken ap-ap. Ibellengmo ida.

e Pagmagaen dagiti pader. Masapul nga agtalinaed a silulukat dagiti pader tapno naan-anay nga
agmaga dagitoy. Mabalin a madalusan, madisinfectar ken naan-anay a mamagaan dagiti pader a
napalitadaan, ladrillo, ken kongkreto a bloke.

¢ |salakanmo ti kabaelam. Dagiti personal a sanikua ken muebles a nabasa iti 24-48 nga oras
kalpasan ti panagbaba ti danum ti layus ket nalabit nga addaan iti buot nga agtubo iti uneg
wenno kadagita. Mabalin a maisalakan dagiti bado ken lienso babaen ti panangbuggo
iti detergent.

* |belleng dagiti babassit ti abut na a materiales a saan a malabaan ken madesinfectar.

e Dika sumrek manen kadagiti nalayus a pasdek agingga a maiddep ti koriente, natalged dagiti
linya ti gas, ken maibilang a natalged ti estruktura.

Liklikan ti direkta a maidekket kadagiti kontaminado a materiales ken nabasa a mulmula.
Dika mangan, uminum, wenno agsigarilio kadagiti kontaminado a lugar; kanayon a bugguam
dagiti imam.

e Saan a paglaoken dagiti produkto a pagdalus wenno inayon ti bleach kadagiti dadduma pay a
kemikal. Ti pananglaok kadagiti produkto a pagdalus ket mabalin a mangpataud kadagiti
makasabidong nga alingasaw. Suroten dagiti instruksion iti lebel.

e Siguraduem a napabaro dagiti bakunam iti tetanus.

Dagiti pagilasinan ti pakarigatan iti init

e Siputam dagiti sintoma ti sakit a mainaig iti init a mabalin a mangiraman ti sakit ti ulo,
pannakaulaw, pannakatalimudaw, napartak a pitik ti puso, sobra a panagling-et, wenno
panagbibineg ti masel.

e Mabalin a dakdakkel dagiti peggad ti sakit a nainaig iti init no agus-usar ka ti PPE, isu a masansan
nga aginana ka ken uminum ka ti adu a danum.

* No makariknaka iti aniaman a sintoma ti sakit a mainaig iti init, maidawat nga isardengmo ti
aktibidad a panagdalus ket agpadoktorka.

No masapul a sumrekka iti danum ti layus, agusarka kadagiti goma a botas, goma a guantes, ken goggles.
C ]

MAIDAWAT A SUROTENYO Tl AMIN NGA INSTRUKSION MANIPUD KADAGITI LOKAL
NGA AUTORIDAD.

